
            
 

                         ᑐᓴᒐᒃᓴᖅ 
 

ᓄᓇᕗᑦ ᓯᕗᓪᓕᐅᕗᖅ ᐱᔾᔪᑎᒋᓪᓗᒋᑦ ᓄᓇᖃᖅᑳᖅᓯᒪᔪᑦ 
ᐃᓕᓐᓂᐊᖅᑐᓕᕆᔭᐅᓂᖏᑦ, ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ 

ᐅᖃᐅᔾᔭᐅᓚᐅᖅᑐᖅ ᑲᑎᒪᕕᒡᔪᐊᕐᓂᖅᑕᖃᖅᑎᓪᓗᒍ 
 

ᐃᖃᓗᐃᑦ, ᓄᓇᕗᑦ (ᑎᓰᕝᕙ 6, 2000) - ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᐲᑕ ᕿᓚᕝᕙᖅ 
ᑐᓴᖅᑎᑕᐅᓚᐅᖅᑐᖅ ᑖᓐᓇ ᓄᓇᕗᑦ ᓯᕗᓕᖅᑎᐅᓂᖓᓂᒃ ᐱᓪᓗᒋᑦ ᓄᓇᖃᖅᑳᖅᓯᒪᔪᑦ 
ᐃᓕᓐᓂᐊᖅᑐᓕᕆᔭᐅᓂᖏᑦ, 14-ᒋᔭᖓᓂ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐃᑦ 
ᕼᐊᓕᐹᒃᔅ, ᓅᕙᓯᑰᓴᒥ. 
 

ᒥᓂᔅᑕ ᕿᓚᕝᕙᖅ ᐅᖃᖅᑎᐅᖃᑕᐅᒻᒪᕆᓚᐅᖅᑐᖅ ᑲᑎᒪᕕᒡᔪᐊᕐᓂᕐᒥ, ᐅᐸᒃᑕᐅᓯᒪᓪᓗᓂ 54-ᓄᑦ 
ᓄᓇᕐᔪᐊᓄᑦ, ᐅᖃᓕᒪᐅᑎᖃᖅᑐᑎᒃ "ᐃᓱᒫᓘᑕᐅᔪᓂᒃ ᐊᒻᒪᓗ ᐋᖅᑭᒋᐊᕈᑎᒃᓴᓂᒃ ᐱᔾᔪᑎᒋᓪᓗᒋᑦ 
ᓄᓇᖃᖅᑳᖅᓯᒪᔪᑦ ᐃᓕᓐᓂᐊᖅᑐᓕᕆᔭᐅᓂᖏᑦ." 
 

"ᑲᑎᒪᔭᖅᑐᖃᑕᐅᓯᒪᔪᑦ ᐅᖃᐅᓯᐅᔪᓂᒃ ᑐᓵᓚᐅᖅᑐᑦ ᐅᖃᖃᑦᑕᓚᐅᖅᑐᑦ ᓄᓇᕗᑦ 
ᓯᕗᓕᖅᑎᐅᓂᖅᐹᖑᔫᔮᕐᓂᖓᓂᒃ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᖅᑐᓕᕆᔭᐅᓂᖏᓐᓂ ᑯᐃ ᓄᓇᖁᑎᖏᓐᓂ," 
ᒥᓂᔅᑕ ᕿᓚᕝᕙᖅ ᐅᖃᓚᐅᖅᑐᖅ.  "ᑖᒃᑯᐊ ᓄᓇᕗᑦ ᒐᕙᒪᖏᑦ ᐱᓕᕆᐊᖃᖅᓯᒪᖕᒪᑕ ᐃᓄᐃᑦ ᐅᖃᐅᓯᖓ 
ᐃᓕᓐᓂᐊᖅᑎᑦᓯᔾᔪᑕᐅᖁᓪᓗᒍ ᐃᓕᓐᓂᐊᕐᕕᖁᑎᑦᑎᓐᓂ ᐊᒻᒪᓗ ᓴᖅᑭᑎᑕᐅᓪᓗᑎᒃ ᐃᓕᓴᐃᔨᐅᓂᕐᒧᑦ 
ᐃᓕᓐᓂᐊᖅᑎᑦᓯᔾᔪᑎᓄᑦ, ᐅᓄᖅᓂᖅᓴᐅᓕᕐᒪᑕ ᐃᓕᓴᐃᔨᕗᑦ ᐃᓕᓐᓂᐊᕐᕕᖁᑎᑦᑎᓐᓂ ᐃᓄᒃᑎᑐᑦ 
ᐅᖃᐅᓯᖃᖅᑳᕐᓂᑯᑦ.  ᑕᒪᓐᓇ ᐃᑲᔫᑎᒻᒪᕆᒃᐸᖕᒪᑦ ᐱᕙᓪᓕᐊᑎᑕᐅᖏᓐᓇᕈᑎᖏᓐᓄᑦ ᐃᓄᒃᑎᑐᑦ 
ᐃᓕᓐᓂᐊᖅᑎᑦᑎᔾᔪᑎᒃᓴᑦ." 
 

ᑕᐃᔭᐅᓂᕆᓚᐅᖅᑕᖓ ᑕᒪᑐᒪ ᑲᑎᒪᕕᒡᔪᐊᕐᓂᐅᑉ ᐃᓕᓐᓂᐊᖅᑐᓕᕆᓂᖅ ᓄᓇᕐᔪᐊᓂ:  ᐊᒃᓱᕉᑎᖃᕐᓂᖅ 
ᐊᔾᔨᒌᒃᑎᑦᑎᓂᕐᒥᑦ, ᐱᕕᒃᓴᐃᑦ ᐊᔾᔨᒌᙱᑦᑐᑎᒍᑦ.  ᐃᓚᒋᓚᐅᖅᑕᖓ ᑕᒪᑐᒪ ᐃᓚᐅᔪᓐᓇᕐᓂᖅ, 
ᐃᓅᓯᓕᕆᓂᖅ ᐊᒻᒪᓗ ᑮᓇᐅᔭᓕᐅᕈᑎᒃᓴᓂᒃ ᐱᕙᓪᓕᐊᑎᑦᑎᓂᖅ, ᖁᒡᕙᕆᐊᕆᓂᖅ ᐃᓕᖅᑯᓯᐅᔪᑦ 
ᑲᑎᑕᐅᕙᓪᓕᐊᓂᖏᓐᓂᒃ, ᓴᙱᒃᑎᒋᐊᕆᓂᖅ ᐱᐅᓂᐅᔪᓂᒃ ᐊᒻᒪᓗ ᓴᖅᑭᔮᖅᑎᑦᓯᕙᓪᓕᐊᓂᖅ 
ᓅᑦᑕᕈᓐᓇᕐᓂᕐᒥᑦ. 
 

ᓄᓇᕗᒥ ᐃᓕᓐᓂᐊᖅᑐᓕᕆᔨᒃᑯᑦ ᐃᓚᐅᓂᖃᓚᐅᖅᑐᑦ ᑕᐃᑲᓂ ᑕᑯᒃᓴᐅᑎᑦᑎᓪᓗᑎᒃ 
ᐱᓕᕆᐊᕆᔭᐅᕈᓘᔭᖅᐸᒃᑐᓂᒃ ᐊᒻᒪᓗ ᑕᑯᒃᓴᐅᑎᑦᑐᒋᑦ ᐱᒻᒪᕆᐅᓗᐊᖅᑐᑦ ᐃᓕᓐᓂᐊᖅᑐᓕᕆᔾᔪᑕᐅᔪᑦ 
ᐊᕕᒃᑐᖅᓯᒪᓂᖁᑎᑦᑎᓐᓂ.  ᑐᓴᖅᑕᐅᒍᒪᓗᐊᖃᑦᑕᓚᐅᖅᑐᑦ ᖃᓄᐃᓕᐅᕈᑎᕗᑦ ᓄᓇᕗᒥ ᔭᒐᑦᑕᐃᓕᖁᓪᓗᒋᑦ 
ᐃᓄᐃᑦ ᐅᖃᐅᓯᖏᑦ ᐊᒻᒪᓗ ᐃᓕᖅᑯᓯᖏᑦ.  ᑕᒪᓐᓇ ᐃᓱᒫᓘᑕᐅᓚᐅᖅᑐᖅ ᐊᒥᓱᓄᑦ ᓄᓇᖁᑎᖏᓐᓄᑦ ᑯᐃᖕ 
ᖃᓪᓗᓈᑎᑐᑦ ᐅᖃᕐᓂᖅᓴᐅᕙᒃᑐᓂ. 

-30- 

ᓰᒥ ᓄᑭᕈᐊᖅ 
ᑯᐊᐳᕇᓴᓕᕆᓂᖅ ᑭᒃᑐᐃᓐᓇᕐᓄᓪᓗ ᑐᑦᑕᕐᕕᒃ 
ᐃᓕᓐᓂᐊᖅᑐᓕᕆᔩᑦ 

